Kopja Informali ta' Sentenza

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta ta' I-4 ta' Dicembru, 2007

Citazzjoni Numru. 413/1995/1

André u Elizabetta konjugi Fournier
Versus
Monica Wiedersum ghan-nom u in rapprezentanza

tas-soc¢jeta Homes & Fashion Limited, li tezercita I-
kummerc¢ ukoll bl-isem ta’ Wiedersum Décor

F'din il-kawza I-atturi geghdin ifittxu lis-socjeta konvenuta
ghall-hlas ta’ danni taht l-art. 1640 tal-Kodi¢i Civili ghax

geghdin ighidu illi |-konvenuta ma wettqitx sew I-
obbligazzjonijiet taghha taht kuntratt ta’ appalt.
|c-Citazzjoni tghid illi [-atturi kienu gabbdu lis-soc¢jeta

konvenuta tahdmilhom purtieri, bedcovers, valances u
hwejjed ohra bhal dawn, b’dan illi I-konvenuta kellha wkoll
tipprovdi t-tessuti u |I-materjal iehor mehtieg, bhal curtain
rails u pelmets.

L-atturi hallsu bil-quddiem is-somma ta’ tlitt elef, seba’
mija u sebgha u sittin lira (Lm3,767) akkont, u I-konvenuta
min-naha taghha ntrabtet illi taghmel ix-xoghol kollu bl-
aktar mod professjonali. Ix-xoghol |i bdiet taghmel il-
konvenuta u li ikkonsenjat lill-atturi, izda, ma sarx kif iridu
l-arti u s-sengha, huwa inkomplet, u mhux kif miftiehem.
Ghalxejn l-atturi sejhu lill-konvenuta biex tkompli x-xoghol
u biex issewwi I-izbalji kollha fix-xoghol, fil-materjal u fl-
accessorji, u I-konvenuta wkoll ma tridx tikkonsenja lill-
atturi I-materjal li xtrat ghalihom u li hallsuha ghalih. L-
atturi ghalhekk temmew |-appalt, taht I-art. 1640 tal-Kodici
Civili, u gharrfu lill-konvenuta b’dan.

Billi, ghal dawn ir-ragunijiet, geghdin ighidu illi I-konvenuta
hija debitri¢i taghhom taht |-art. 1640(3) u (4) tal-Kodici
Civili, I-atturi fethu din il-kawza u geghdin jitolbu illi I-qorti:
1. tghid illi kellhom raguni tajba biex inollu |-appalt;

2. tghid illi, ghalhekk, |-konvenuta hija debitri¢i taghhom
tant l-art. 1640(3) u (4) ghal somma li tigbor fiha wkoll id-
danni li garrbu l-atturi minhabba fl-ghemil tal-konvenuta;

3. tillikwida, jekk mehtied bil-ghajnuna ta’ perit, is-somma
li ghandha taghti I-konvenuta; u

4. tikkundanna lill-konvenuta thallas is-somma hekk
likwidata, flimkien ma’ l-ispejjez, fosthom dawk ta’ mandat
ta’ sekwestru u ta’ ¢edola ta’ depozitu, u I-imghax legali
mill-1 ta’ Novembru 1994.

Is-socjeta konvenuta ressqet dawn I-e¢¢ezzjonijiet:

1. ix-xoghol sar kif iridu l-arti u s-sengha, u kif miftiehem
bejn il-partijiet;

2. l-atturi ghandhom jaghtu lill-konvenuta hlas, taht I-art.
1640(2) tal-Kodi¢i Civili, ghax-xoghol professjonali
maghmul minnha;

3. l-ewwel talba ta’ I-atturi ma hijiex mehtiega, kif ighid |-
art. 1640(5), u Il-konvenuta qgatt ma ghandha tbati I-
ispejjez taghha.

ll-konvenuta nqdiet bil-pro¢eduri mibdija mill-atturi biex
ressqget b’rikonvenzjoni I-kontro-talbiet taghha. Fissret illi
l-atturi kienu gabbduha taghmel ix-xoghlijiet u tipprovdi I-
materjal kif imfisser fic-Citazjoni; il-konvenuta bdiet
taghmel dan ix-xoghol u, wara li lestiet parti sew minnu,
lill-atturi tant ghogobhom illi ordnaw materjal izjed. Wara,
izda, l-atturi bidlu [|-atteggjament taghhom u wkoll
insulentaw lil Monica Wiedersum.

L-atturi hallsu ghall-materjal u ghall-pelmets izda ma
hallsu xejn ghax-xoghol [|i ghamlet il-konvenuta,
ghalkemm dan ix-xoghol sar kif iridu I-arti u s-sengha u kif
ftiehmu I-partijiet. Saru trattativi biex jintlahaq ftehim, izda
l-atturi ma wrewx rieda tajba u temmew l-appalt minghajr
raguni tajba, u ghalhekk huma debituri tal-konvenuta taht
l-art. 1640(2) tal-Kodici Civili.

[I-konvenuta ghalhekk b’rikonvenzjoni talbet illi I-gorti:

1. tghid illi I-atturi hallew l-appalt minghajr raguni tajba;

2. tillikwida d-danni li garrbet il-konvenuta, kif irid [-art.
1640(2) tal-Kodiéi Civili; u

3. tikkundanna lill-atturi jhallsu lill-konvenuta s-somma
hekk likwidata, flimkien ma’ l-ispejjez u l-imghax legali.
Ghal dawn il-kontro-talbiet I-atturi ressqu dawn |-
eccezzjonijiet:

1. din il-gorti ma ghandhiex kompetenza biex tqis il-
kontro-talbiet ghax l-atturi ma humiex negozjanti; din I-
eccezzjoni ma baqghetx relevanti wara li, bis-soppressjoni
tal-Qorti tal-Kummerd¢, il-gurisdizzjoni li kellha dik il-gorti
inghatat lill-Prim’Awla tal-Qorti Civili, u l-atturi ghalhekk
irtitawha fis-seduta tad-19 t'Ottubru 1995;

2. il-konvenuta thallset tlitt elef, seba’ mija u sebgha u
sittin lira (Lm3,767) akkont, izda ma wettqitx |-appalt u x-
xoghol illi kienet bdiet ma sarx kif iridu l-arti u s-sengha u
kif ried il-ftehim;

3. mhux talli I-konvenuta ma wettqitx parti sew mix-xoghol
izda irrifjutat li tkompli wara li |-atturi Imentaw maghha illi
x-xoghol kien sar hazin;

4. ma hux minnu illi I-atturi ordnaw aktar materjal; kienet
il-konvenuta li issuggeriet illi jordnaw aktar materjal biex
tipprova ssewwi l-izbalji li kienu saru, u l-atturi gatt ma

accettaw din l-ordna u baqghu jinsistu illi I-konvenuta
kellha ssewwi l-izbalji gabel kull haga ohra;

5. ma hux minnu illi l-atturi insulentaw lill-konvenuta;
kienet Monica Wiedersum illi insulentathom aktar minn
darba;

6. ma hux minnu illi l-atturi ma hallsu xejn ghax-xoghol;

huma ghamlu zewg hlasijiet lill-konvenuta li, wara li hadet
iI-flus, damet zmien twil bla ma ordnat il-materjal ghax
galet illi mhux minnu illi [-atturi kienu xtraw il-post fejn kellu
jsir ix-xoghol; I-atturi dejjem hallsu fil-pront u kull hlas sar
akkont ta’ [-appalt kollu;

7. l-atturi ghamlu tentativi §enwini sabiex jintlahaq ftehim,
izda I-konvenuta ma riditx tiftiehem; u

8. ghalhekk il-kontro-talbiet ghandhom jigu michuda bl-
Ispejjez kontra I-konvenuta.

[l-partijiet geghdin jagblu illi l-atturi gabbdu lis-socjeta
konvenuta taghmlilhom xoghol b’appalt, u jagblu wkoll illi
l-atturi temmew |-appalt gabel ma kien twettaq ghalkollox.
Ma humiex geghdin jagblu, izda, dwar ir-raguni ghala I-
atturi temmew l-appalt: [-atturi jghidu illi kellhom raduni
tajpa ghala jaghmlu hekk, ghax ix-xoghol li ghamlet il-
konvenuta ma kienx maghmul kif iridu I-arti u s-sengha, u

kif miftiehem, waqt illi I-konvenuta tghid illi x-xoghol sar
sew u illi ghalhekk l|-atturi ma kellhomx raguni tajba biex
ihollu l-appalt.

Kemm it-talbiet ta’ l-atturi kif ukoll il-kontro-talbiet tal-
konvenuta saru taht I-art. 1640 tal-Kodici Civili:

1640. (1) Min jaghti x-xoghol jista’ jholl, meta jrid, il-
kuntratt, ghalkemm ix-xoghol ikun diga beda.

(2) Jekk ma jkunx hemm raduni valida biex iholl il-
kuntratt, min jaghti x-xoghol ghandu jhallas biss lill-
appaltatur I-ispejjez kollha u x-xoghol kollu tieghu flimkien
ma’ somma li tigi meqgjusa mill-qorti, skond i¢-cirkostanzi,
izda mhux izjed mill-gliegh li l-appaltatur seta’ jaghmel
b’dak I-appalt.

(3) Jekk ikun hemm raguni valida biex iholl il-kuntratt,
min jaghti x-xoghol ghandu jhallas biss lill-appaltatur
somma li ma tkunx izjed mill-ispejjez ta’ |-appaltatur u I-
valur tax-xoghol, wara li jittiehed qies ta’ I-utilita ta’ dawk |-
ispejjez u dak ix-xoghol lil min ikun ta x-xoghol kif ukoll id-
danni li dan ikun sofra.

(4) Kull somma moghtija bil-quddiem lill-appaltatur gabel
ma |-kuntratt ikun inhall ghandha tigi applikata ghal dak
dovut skond is-subartikolu (2) jew (3) u Il-appaltatur
ghandu jrodd lil min ikun ta x-xoghol kull eccess i
jirrizulta.

(5) ll-kuntratt jinhall immedjatament malli min ikun ta x-
xoghol jinforma lill-appaltatur, b’kull mezz Ii jkun, bid-
decizjoni tieghu li jholl il-kuntratt, u dan bla htiega ta’ ebda
awtorita jew konferma mill-qorti.

[l-kwistjoni fdin il-kawza essenzjalment hija wahda
teknika:  jekk ix-xoghol i kellha taghmel is-socjeta
konvenuta sarx sew, kif iridu I-arti u s-sengha u kif irid il-

ftehim bejn il-partijiet. Sabiex ikollha ghajnuna dwar din il-
materja teknika, il-qorti, b’'dikriet tat-12 ta’ Dicembru 1995,
hatret perit tekniku sabiex, flimkien ma’ perit legali,
tirrelata dwar it-talbiet u l-eccezzjonijiet. Il-perit legali (li
kellu jinbidel aktar minn darba matul is-smigh tal-kawza)
eventwalment halef ir-rapport fid-19 t'Ottubru 2004 u I-
perit tekniku halfet ir-rapport fit-2 ta” Novembru 2004.
FI-10 ta’ Dicembru 2004 [-atturi talbu illi jinhatru periti
addizzjonali, izda fil-21 ta’ Jannar 2005 talbu illi, gabel ma
ssir il-hatra, huma jaghmlu eskussjoni tal-periti li irrelataw.
ll-periti ipprezentaw it-twedibiet taghhom fis-26 ta’ Mejju
2005. ll-periti addizzjonali nhatru fis-6 ta’ Lulju 2005, izda
fis-27 t'Ottubru 2006 [-atturi irrinunzjaw ghall-perizja
addizzjonali, u I-gorti tista’ issa tghaddi biex taghti din is-
sentenza.

Is-soc¢jeta konvenuta kienet imgabbda b’appalt taghmel
purtieri u soft furnishings ohra ghal appartament tal-
konvenuti. Kienu tlestew xi whul mill-purtieri u pelmets
meta nqalghu differenzi bejn il-partijiet dwar il-kwalita tax-
xoghol, li wasslu lill-atturi biex itemmu |-appalt.

L-ilmenti ta’ I-atturi huma dwar (i) it-tul tal-purtieri, (iii) il-
wisa’, (i) il-kwalita tax-xoghol fuq il-pelmets, (iv) li jghaddi
d-dawl minn wara I|-pelmets, (v) li I-purtieri ma jaghalqux
sew, (vi) il-fatt li xi purtieri ikaxkru ma’ l-art; (vii) il-kwalita
tar-rails u (viii) I-kwalita tax-xoghol fuq il-purtieri.

Xi whud mill-ilmenti, partikolarment dawk dwar (a) it-tul u
(b) l-wisa’ tal-purtieri, aktar milli dwar xoghol hazin huma
dwar xoghol li ma sarx kif irid il-ftehim. Il-partijiet, izda,
ma humiex geghdin jagblu dwar x’kien il-ftehim.

F’dan il-kuntest il-qorti tagbel ma’ I-osservazzjoni tal-perit
tekniku illi galet illi “the designer should ... ... ... give a
description of all measurements and design in a way that
the client knows exactly what to expect”. Fejn il-qorti ma
tagbilx mal-perit tekniku hu fejn din qalet illi “things do not
operate that way here”, bhallikieku standards ta’
professjonalita jghoddu fpajjizi ohra izda mhux fMalta
ghax hawn ghandna nikkuntentaw bil-medjokrita. Dan il-
kumment x’aktarx insolenti huwa biss xiehda tal-mentalita
ta’ min ghamlu, mentalita li ghadda zmienha ghalkemm
sfortunatament hemm min ghadu ma fiegx u ghadu
mahkum minnha.

Dan l-obbligu tal-konvenuta li tfisser sew lill-atturi kif kien
sejjer isir ix-xoghol ighodd aktar u aktar fappalt bhal dak
tallum fejn il-valur huwa x'aktarx kbir, meta tqis illi |-
materjal wahdu kien jiswa grib I-erbat elef lira. Kienet ir-
responsabbilta professjonali tal-konvenuta li tara illi I-atturi
fehmu sew x’kien sejjer ikun ir-rizultat, jekk mehtied billi
thejji sketches jew deskrizzjoni dettaljata, u ¢ertament ma
huwiex tajjeb il-kumment li ghamlet il-konvenuta, u li milli
jidher gablet mieghu il-perit tekniku, illi l-atturi kien
imisshom, billi jiflu sew I-invoices, jifhmu x’kien sejjer ikun
it-tul tal-purtieri.

ll-qorti ghalhekk hija tal-fehma illi I-konvenuta tanti talli t-
tul u l-wisa’ tal-purtieri ma gewx kif riduhom I-atturi.
Ghalkemm in-nuqqgas fil-wisa’ jista forsi jissewwa, Dbilli
tizdied drop ohra mal-gnub, in-nugqgas fit-tul ma jistax
jissewwa, ladarba d-drapp issa nqata’.

Dan in-nugqas wahdu, fil-fehma tal-gorti, huwa bizzejjed
biex I-atturi ma jac¢ettawx ix-xoghol li sar.

L-espert tekniku sabet ukoll illi sar xoghol hazin fit-tfassil
tal-purtieri, ghax fejn saru gonot id-dizinn ma jaqgbilx, u
ghalhekk huwa gustifikat I-ilment (viii) relativ ta’ I-atturi. |I-
perit galet ukoll illi dan id-difett ma jistax jissewwa issa li
d-drapp ingata’.

Sabet ukoll illi I-ilmenti |-ohrajn ta’ I-atturi huma xi ftit jew
wisq gustifikati, ghalkemm dawn id-difetti setghu
jissewwew minghajr wisq nefqa ta’ flus jew tahbit.

[l-gorti, wara li gieset sew ix-xiehda fil-process u I-
osservazzjonijiet tal-periti, hija tal-fehma illi, meta tqis il-
valur ta’ l-appalt, I-atturi kellhom ragun illi ma jac¢ettawx
xoghol li fih id-difetti li sabet |-espert tekniku. Ma ghandux
ikun illi I-atturi jkunu mgieghla li jhallsu ghal xoghol li ma
sarx kif riduh huma u li sar hazin. Is-soc¢jeta konvenuta,
min-naha I-ohra, ma tistax tippretendi hlas bhallikieku ghal
xoghol professjonali meta I-professjonalita tkun niegsa.
ll-qorti ghalhekk hija tal-fehma illi I-ewwel talba ta’ I-atturi
ghandha tintlaga’. Hija tal-fehma wkoll illi t-tielet
eccezzjoni tal-konvenuta — li tghid illi I-ewwel talba hija
zejda, ghax, fid-dawl ta’ dak li jghid l-art. 1640(5), ma
hijiex mehtiega — hija hazina. L-art. 1640(5) ighid illi ma
hijiex mehtiega dikjarazzjoni ta’ qorti biex jinhall l-appalt,
izda t-talba ma hijiex biex il-qorti tholl |-appalt, izda biex

tghid illi l-appalt inhall ghal raguni tajba, u dik id-
dikjarazzjoni tista’ ssir biss minn qorti.

Ladarba I-atturi kellhom raguni tajba mhux biss biex ihollu
l-appalt izda wkoll biex ma jaccettawx ix-xoghol li sar, il-
gorti ma tistax tagbel mal-konkluzjoni tal-perit legali illi |-
konvenuta jisthoqqgilha hlas ghax-xoghol li ghamlet. Dak
ix-xoghol, u |-materjal li ntuza, ma huma ta’ ebda utilita
ghall-atturi, u ghalhekk ebda hlas ma hu dovut ghalihom
taht I-art. 1640(3) tal-Kodiéi Civili. L-obbligu imsemmi mill-
perit legali illi l-atturi “jimminimizzaw id-danni” ma jfissirx
illi ghandhom ihallsu flus tajba ghal xoghol li ma sarx kif
ridun huma u li ma jistax jissewwa. Min ried xoghol
professjonali u kien lest li jhallas tajjeb ghalih ma ghandu
ebda obbligu i “jiddobba” billi jogghod b’xoghol medjokri.
ll-konvenuta ghalhekk ghandha trodd lill-atturi s-somma
ta’ tlitt elef, seba’ mija u sebgha u sittin lira (Lm3,767) li
rceviet bhala hlas akkont, b’dan illi x-xoghol u I-materjal
kollu ghandu jintradd lill-konvenuta. Ma ngiebet ebda
prova li l-atturi garrbu danni ulterjuri.

[l-qorti ghalhekk taqgta’ I-kawza billi ti¢had I-e¢cezzjonijiet u
I-kontro-talbiet tas-socjeta konvenuta; tghid illi [-atturi
kellhom raguni tajba ghala jhollu I-appalt, u tipprovdi dwar
it-tieni, it-tielet u r-raba’ talbiet ta’ I-atturi billi tikkundanna
lis-socjeta konvenuta thallas lill-atturi s-somma ta’ tlitt elef,
seba’ mija u sebgha u sittin lira (Lm3,767) flimkien ma’ |-
imghaxijiet relativi minn dakinhar meta saret talba ghall-
hlas b’att gudizzjarju, u l-ispejjez gudizzjarji kollha.

< Sentenza Finali >

